
HITZAURREA

Gaur, inoiz baino gehiago, munduan zehar dauden tokiko zein nazio- edo nazio-
arteko administrazio guztiak mendebaldeko munduaren garapen geldiezinaren ondo-
rioz gure planetan sortutako ekonomia-, gizarte- eta ingurumen ezberdintasun handien
jabe dira.

Horregatik, gobernuak garapen iraunkorraren aldeko konpromisoak hartzen ari dira,
garapen honek gaur egungo hiritarrek ekonomia- eta gizarte ongizaterako duten eskubi-
dearen eta datozen belaunaldiek ongizate berdinari izango duten eskubidearen arteko
oreka du helburu. Baina oreka hau lortzeko planetaren ingurumenarekiko egoera kontutan
hartzea ezinbestekoa da.

Ura zalantzarik gabe garapen iraunkorrerako oinarrizko baliabidea da, giza bizitza
duinak eta hau osatzen duten eskubideetako askok —hezkuntza, elikadura, askatasuna—
gauzatuko badira, benetan gizatiarrak diren bizi baldintzak behar dituzte, eta horretarako
ura eskuragarri izatea funtsezkoa da. Hala eta guztiz ere, gizaki askorentzat ur honetara
iristea gero eta zailagoa bihurtzen ari da.

Eusko Jaurlaritzak, Garapen Iraunkorraren Ingurumen-Estrategia onartzearekin ba-
tera, garapen iraunkorraren helburuak eta konpromisoak bere politika eta bere jarduera
arlo ezberdinetan txertatzea onartzen du. Oraingo honetan, 2005-2015 aldia NBEk Na-
zioarteko Ekintzarako Hamarkada aldarrikatu ondoren, «Ura, biziaren iturri» lelopean, ha-
markada honen hasieran EAEko irakasle ez unibertsitarioei eskola adineko biztanleriari
beharrezko ezagupenak eta uraren aurreko errespetuzko jarrera bat komunikatzeko lana-
besa eskaintzen die, ura baita horren mugatua den baliabide hori, horren kaltebera eta ho-
rregatik hain zuzen hain baliozkoa.

Xede honekin, Lurralde Antolamendu eta Ingurumen eta Hezkuntza, Unibertsitate
eta Ikerketa Sailek material didaktiko honen argitalpena bultzatu dute, bertan Sukarrieta
Taldeak Ingurumen Hezkuntzaren arloan hainbat urtetan zehar jasotako pedagogia espe-
rientzia eta egindako ahaleginak biltzen eta islatzen direlarik.

Talde honi gure gazteen artean ingurumenarekiko sentsibilizazioa bultzatzeko as-
moz aurrera daraman ikerkuntza eta esperimentazio lana eskertu nahi diogu. Bestalde,
EAEko Ikastetxeetako irakasleak, Eskola Agenda 21 programan bere lankidetza eskain-
tzen ari direnak batik bat, material hau erabiltzera animatu nahi ditugu, bere irakaskuntza
lanean oso praktiko eta oso lagungarri gertatuko zaielakoan.

ANJELES IZTUETA AZKUE

Hezkuntza, Unibertsitate eta Ikerketa sailburua

SABIN INTXAURRAGA MENDIBIL

Lurralde, Antolamendu eta Ingurumen sailburua

